
	1.  ՀՀ հակակոռուպցիոն կոմիտե
	21.07.2025թ.

	
	Ե/6307-2025

	Դիտողություններ և առաջարկություններ առկա չեն
	

	2. ՀՀ բարձրագույն դատական խորհուրդ 
	                         21.07.2025թ.

	
	ԴԴ/3103-25

	Դիտողություններ և առաջարկություններ առկա չեն
	

	
               3.  ՀՀ ներքին գործերի նախարարություն
	22.07.2025թ. 

	
	43/6/191288-25

	Հաշվի առնելով ՀՀ Սահմանադրական դատարանի 2025 թվականի փետրվարի 5-ի թիվ  ՍԴՈ-1767 որոշմամբ Հայաստանի Հանրապետության քրեական դատավարության օրենսգրքի (այսուհետ՝ Օրենսգիրք) 12-րդ հոդվածի 1-ին մասի 11-րդ կետի վերաբերյալ արտահայտած դիրքորոշումը, համաձայն որի՝ ՀՀ Սահմանադրության 66-րդ հոդվածի ուժով Օրենսգրքի 12-րդ հոդվածի 1-ին մասի 11-րդ կետը չի կարող, հակառակ նույն հոդվածի 4-րդ մասով սահմանված դրույթի, համարվել քրեական հետապնդումը դադարեցնելու ոչ ռեաբիլիտացնող հիմք, առաջարկվում է համապատասխան լրացում կատարել նաև Օրենսգրքի 12-րդ հոդվածի 2-րդ մասում։
	                          Ընդունվել է


	4.  ՀՀ քննչական կոմիտե
	25.07.2025թ.

	
	      01/22/258593-2025

	««Հայաստանի Հանրապետության քրեական դատավարության օրենսգրքում լրացում և փոփոխություն կատարելու մասին» ՀՀ օրենքի նախագծի (այսուհետ՝ Նախագիծ) 1-ին հոդվածով նախատեսվող փոփոխությամբ հանվում է քրեական պատաuխանատվության ենթարկելու օրենքով նախատեսված տարիքի չհասած անձի համար ՀՀ քրեական դատավարության օրենսգրքի (այսուհետ՝ օրենսգիրք) 12-րդ հոդվածի 1-ին մաuի 11-14-րդ կետերով նախատեսված հանգամանքների առկայությամբ քրեական հետապնդումը դադարեցնելու դեմ առարկելու վերաբերյալ դրույթը, ինչի համար հիմք է հանդիսացել Սահմանադրական դատարանի 2025 թվականի փետրվարի 5-ի ՍԴՈ-1767 որոշումը: Նշված որոշմամբ Սահմանադրական դատարանը ՀՀ ՔԴՕ 12-րդ հոդվածի 4-րդ մասը՝ նույն հոդվածի 1-ին մասի 11-րդ կետին հղում պարունակելու մասով, ճանաչել է Սահմանադրության 37-րդ հոդվածի 2-րդ մասին, 63-րդ հոդվածի 1-ին մասին, 66-րդ հոդվածին, 72 և 78-րդ հոդվածներին հակասող և անվավեր՝ այնքանով, որքանով հնարավոր է համարում քրեական պատասխանատվության` օրենքով նախատեսված տարիքին չհասած անձի նկատմամբ քրեական հետապնդում հարուցելը և այն շարունակելը, ինչպես նաև քրեական վարույթը՝ քրեական օրենքով սահմանված արգելքի խախտմամբ հարուցված քրեական հետապնդման պայմաններում մեղադրյալի դիրքորոշմամբ պայմանավորված՝ ընդհանուր կարգով շարունակելը և, ըստ դատաքննության արդյունքի՝ նրա նկատմամբ մեղադրական վերդիկտ կայացնելը:»: 
Հարկ է նկատել, որ Նախագծով առաջարկվող կարգավորումը, երբ քրեական պատասխանատվության ենթարկելու տարիքի չհասած երեխայի համար ՀՀ ՔԴՕ 12-րդ հոդվածի 1-ին մաuի 11-14-րդ կետերով նախատեսված հանգամանքների առկայությամբ քրեական հետապնդումը դադարեցնելու դեմ առարկելու վերաբերյալ դրույթը որպես ոչ արդյունավետ երաշխիք դադարում է և միաժամանակ ՀՀ ՔԴՕ 12-րդ հոդվածի 1-ին  մասի 11-րդ կետը՝ (անձն արարքի կատարման պահին չի հաuել քրեական պատաuխանատվության ենթարկելու` oրենքով նախատեuված տարիքին) շարունակում է դասվել քրեական հետապնդումը բացառող ոչ ռեաբիլիտացնող հանգամանքների շարքը, չի բխում հենց նույն 2025 թվականի փետրվարի 5-ի ՍԴՈ-1767 որոշումից:  Քննարկվող որոշման 5.4.2-րդ 
ենթակետում Սահմանադրական դատարանը հստակ արձանագրում է. «(…) Սահմանադրության 66-րդ հոդվածի ուժով՝ Օրենսգրքի 12-րդ հոդվածի 1-ին մասի 11-րդ կետը չի կարող, հակառակ նույն հոդվածի 4-րդ մասով սահմանված դրույթի, համարվել քրեական հետապնդումը դադարեցնելու ոչ ռեաբիլիտացնող հիմք՝ դրա դեմ առարկելու հնարավորությունն անմեղության կանխավարկածի նշված սահմանափակման նկատմամբ ի սկզբանե համարժեք և արդյունավետ հակակշիռ չհանդիսանալու պատճառով»:
Ելնելով վերոգրյալից՝ առաջարկում ենք 2025 թվականի փետրվարի 5-ի ՍԴՈ-1767 որոշմանը համահունչ ՀՀ ՔԴՕ օրենսգրքի 12-րդ հոդվածի 2-րդ մասում որպես ռեաբիլիտացնող հիմք 1-9-րդ կետերի հետ միաժամանակ նախատեսել նաև քննարկվող 11-րդ կետը:
	Ընդունվել է


	5. ՀՀ գլխավոր դատախազություն
	15.08.2025թ.

	
	02/20.4/18289-2025

	Ողջունելով Սահմանադրական դատարանի կայացրած համապատասխան որոշումներում արտահայտած իրավական դիրքորոշումների հիման վրա ՀՀ քրեական դատավարության օրենսգրքում փոփոխություններ կատարելու նախաձեռնությունը՝ այդուհանդերձ, գտնում ենք, որ Նախագծի 1-ին հոդվածով առաջարկվող փոփոխության պարագայում առաջանում է իրավական անորոշություն ՀՀ քրեական դատավարության օրենսգրքի 12-րդ հոդվածի 1-ին մասի 11-րդ կետով նախատեսված քրեական հետապնդումը բացառող հանգամանքի բնույթի առումով: 
 Այսպես՝ ՀՀ քրեական դատավարության օրենսգրքի 12-րդ հոդվածի 2-րդ մասն անդրադառնում է նույն հոդվածի 1-ին մասի 1-9-րդ կետերին՝ դիտարկելով դրանք որպես ռեաբիլիտացնող հանգամանքներ, 3-րդ մասը՝ հոդվածի 1-ին մասի 10-րդ կետին և դրա հետ կապված առանձնահատկությանը, իսկ առաջարկվող փոփոխության արդյունքում քննարկվող հոդվածի 4-րդ մասում անդրադարձ է կատարվում հոդվածի 1-ին մասի 12-14-րդ կետերում նախատեսված հանգամանքներին: Ստացվում է, որ հոդվածի 1-ին մասի 11-րդ կետը քննարկվող հոդվածի 2-4-րդ մասերում որևէ ամրագրում չի ունենալու և առնվազն չի կարգավորվելու վերջինիս ռեաբիլիտացնող կամ ոչ ռեաբիլիտացնող լինելու հանգամանքը և (կամ) դրանից բխող առանձնահատկությունները:
Նկատի ունենալով վերոգրյալը՝ առաջարկում ենք լրամշակել Նախագիծը:
	                                Ընդունվել է


	6. ՀՀ մարդու իրավունքների պաշտպան
	

	
	

	Սահմանված ժամկետում դիտողություններ և առաջարկություններ չեն ներկայացվել:
	

	7. Ազգային անվտանգության ծառայություն
	22.07.2025թ.

	
	11/941

	«Հայաստանի Հանրապետության քրեական դատավարության օրենսգրքում լրացում և փոփոխություն կատարելու մասին» օրենքի նախագծով նախատեսվում է ՀՀ քրեական դատավարության օրենսգրքի 12-րդ հոդվածի 4-րդ մասից հանել արարքը քրեական պատասխանատվության՝ օրենքով նախատեսված տարիքին չհասած անձի կողմից կատարելու հանգամանքը, սակայն այն չի ներառվել նույն հոդվածի 2-րդ մասով նախատեսված՝ քրեական հետապնդումը բացառող ռեաբիլիտացնող հանգամանքների շարքում:
Այս կապակցությամբ անհրաժեշտ է նկատի ունենալ, որ ՀՀ Սահմանադրական դատարանի 2025 թվականի փետրվարի 5-ի ՍԴՕ-1767 որոշմամբ արձանագրվել է, որ հանցանք կատարելուն ակնհայտորեն ոչ ընդունակ անձի կողմից կատարված արարքը չի կարող համարվել առերևույթ հանցանք, հետևաբար՝ նման անձի կողմից որևէ արարք կատարելու վերաբերյալ քրեական վարույթ և հետապնդում իրականացվել չեն կարող։ Սահմանադրության 66-րդ հոդվածով նախատեսված անմեղության կանխավարկածը չի կորցնում իր վերաբերելիությունը, այլ ապահովվում է լրացուցիչ՝ Սահմանադրության 72-րդ հոդվածով նախատեսված՝ բացառապես օրենքի դիմաց քրեական պատասխանատվության ենթարկվելու՝ անձի բացարձակ իրավունք հանդիսացող սկզբունքով՝ այն առումով, որ պաշտպանում է անձին նաև քրեադատավարական պատասխանատվությունից, հանցանք չհանդիսացող արարքի համար մեղադրանքի առաջադրումից, խափանման միջոցների կիրառումից և այլն, իսկ այդ արգելքը խախտելու դեպքում տալիս է նախկին վիճակը
վերականգնելու իրավունք։ Օրենսգրքի 12-րդ հոդվածի 1-ին մասի 11-րդ կետը չի կարող, հակառակ նույն հոդվածի 4-րդ մասով սահմանված դրույթի, համարվել քրեական հետապնդումը դադարեցնելու ոչ ոեաբիլիտացնող հիմք՝ դրա դեմ առարկելու հնարավորությունն անմեղության կանխավարկածի նշված սահմանափակման նկատմամբ ի սկզբանե համարժեք և արդյունավետ հակակշիռ չհանդիսանալու պատճառով:
Բացի այդ, օրենսդրի կողմից նման ոչ ռեաբիլիտացնող հիմք նախատեսելու նպատակների (երեխայի հաշվառումը, գույքային հայցի լուծումը և այլն) կապակցությամբ ՀՀ Սահմանադրական դատարանն արձանագրել է, որ քննարկվող դրույթներով սահմանված է քրեական պատասխանատվության ոչ ենթակա երեխաներին դեպի քրեական արդարադատության ոլորտ ներգրավելու հնարավորությունն այնպիսի նպատակների իրագործման համար, որոնք նույն արդյունավետությամբ իրագործելի արդարադատության այլ ոլորտներում: են
Ելնելով վերոգրյալից՝ առաջարկվում է քննարկել ՀՀ քրեական դատավարության օրենսգրքի 12-րդ հոդվածի 1-ին մասի 11-րդ կետը հանելու հարցը կամ այն առնվազն ներառել նույն հոդվածի 2-րդ մասում՝ որպես քրեական հետապնդումը բացառող ռեաբիլիտացնող հանգամանք:
	Ընդունվել է


	8. ՀՀ ֆինանսների նախարարություն
	22.07.2025թ.

